
                Viro Illustrissimo atque Celeberrimo Nicolao Bernoullio
 S. P. D. Sebastianus Checotius.

Inurbanus videar, Vir Clarissime, nis, ubi me primum aliquae praeteritorum dierum occupationes sinunt, morem gessero postu latis tuis; quos tamen dum praesto, efficiendum est praeterea mihi, ut quae ante proposui explicem accuratius. Quod enim ego scripseram futuram, ut quaecumque absolutae temporum viriumque significationes attingantur rectis AB, AC 
                    &
                
                etc. analoga quadam substitutione, eaedem ipsae Coordinatae Curvae ABC, per quas semel confecta res fuerit, semper sint propositis conditioni bus satisfactura; his inquam verbis tu primum notas nihil significare aliud, quam quod in mea ad te primum missa soluti one praedixeram; at id ipsum profectò est quod volebam, ut sci licet non aliquid afferrem novi, sed quidnam in mea solutione ad te adverti cuperem, commemorarem: Deinde ea verba quicumque affingatur valor lineis AB, AC, ità interpretaris; quaecumque fuerit relatio inter AB, AC 
                    &
                
                etc., at ego non quamcumque relatio ne, sed unam eandemque quae semel statuta fuerit requiro, quo niam novos rectis AB, AC valores affingi analoga substitutione iubes, ut propterea mutatis licet quantitatibus, illarum ad in vicem ratio non mutetur. Ut meam igitur mentem tibi V. Cl. planè aperiam: Dico, per Curvilineum ABEC (cuius abscissae tempora, or dinatae autem vires exponant elapsis temporibus convenientes) nihil aliud exhiberi, praeter sca lam quandam (Architectonicâ voce utar), virium & temporum; videlicet analogiam, quae vires inter & tempora haberi debet, ad hoc ut per ipsa conditionibus positis satisfaciat, non autem eorundem temporum aut virium absolutam aliquam quantitatem, determinatamque mensuram. Hoc est; si exponat AC tempus ex. gr. horae unius; BA vim, quam dicere lubet librae unius, (obvia ali cuius imaginis excitandae gratiâ, neque enim commodior ratio suppetit varias commonstrandi verbo virium mensuras) & ordina ta curva BEC conditionibus nostri Problematis satisfaciant, ut si fuerit ex. gr. DC horae (seù rectae AC) pars tertia, sit ED librae (sui rectae AB) pars dimidia, aut aliter nocumque; dico iam futurum, ut si unitas illa CA non iam horae sit sed minuti, itemque unitas BA non librae sed minuti libralis, (partem librae 60m. librale minutum voco brevitatis gratiâ, ad exemplum minuti horarii); & proptereâ DC non horae sed minuti pars tertia; DE non librae sed minuti dimidium, & sic de coeteris, analogâ facta substitutione, seù omnia quae per mensuram librarum horarumque explicabantur eodem modo per mensuras minutorum explicando; dico inquam & his positis, idem curvilineum iisdem nostris conditionibus satisfacturum. Et id quidem eâ de causâ; quoniam cum conditiones Problematis nil sibi velint aliud, praeter relationem ordinatae cuiusvis ad aliquam ex abscissis, puta ordinatae ED ad abscissam CF (si quidem CF sit nimirum relativè ad CA tempus integrum, quando vi ED corpus agitur initiò motus) & quoniam eadem illa rela tio permanet, ut facilè apparet, etiam si praedicto modo abso lutae quantitates terminorum relationis immutentur, utique futurum est, ut hoc quoque casu conditionibus satis fiat. Porrò constantes, si quae coordinatarum relationem ingredian tur, perindè conflari oportet ex horis librisque primò casu, ac ex minutis secundo, aut per ea similiter datis, neque enim aliunde possunt, ut proindè analogicam relationem minimè per turbant; et quamvis, ut rectè notas, curva BEC natura ponatur incognita, attamen non et illud pariter verum erit, quorum natura ignoratur, eorum quoque passiones singulas et attribu ta latere; per haec enim potius ad illa aditus patet, atque ille elegantius censetur obscura patefacere, qui ex notis ignoti passionibus eam usurpat, quae omnium maximè fuerit ad involuti naturam explicandam accomodata. At alio quidem pacto se res habeat necesse est, si conditiones illae non ordinatarum modò regularem ad abscissarum aliquas relationem includant, sed extraneam insuper & immutabilem respiciant quantitatem, nam aliquibus tantum non verè singulis relationis terminis propor tionaliter immutatis, aliam oportet oriri rationem. At verò, ut facile apparet ex elictis, non eadem ratio est constantium illa rum quantitatum, quas G, T, S appellabas; cum enim quaeis no strae conditiones nil praeter coordinatarum quarumlibet mutuam ad invicem relationem includant, non aliter necesse erit ad da tas G, T, S relationem haberi, quam ut (si ità lubeat) eiusdem esse generis conseantur; ideò si ex. gr. tua T duas horas exponat, ad eam satis respeximus, quandò CA unius horae primum, mox unius minuti posui mus; tunc enim primum eiusdem T dimidi um, mox 120m partem assumpsimus, ad quam cui communem mensuram abscissae reliquae referuntur. Et haec quidem sunt V. Clar. quae Articulo 10. solutio nis nostrae paucis innuimus, et ex natura eorum quae ponebantur pendere statim ab initio significavimus; quae cum, ut vides, nil praeter accuratam atque dilucidam terminorum, tum eius quod quaeritur, tum quod po niturcomprehensionem requirant, nolui lectorem similibus meditan dis assuetum pluribus fatigare verbis, sed hoc unum ab eo petere, ut quae indicabam attento paululum agitaret animo, & perspicuam sibi speciem illorum atque imaginem efformaret. Haec eadem, si iubeas, per gradus aliter demonstrari. Est ABC curvilineum quaesi to satisfaciens pro datâ aliqua positione temporis AC & vis AB (pro primâ ex. gr. suprà memoratarum) et quoniam, ut video, amas potius minora tempora aut vires per minoris curvilinei propor tionales coordinatas exprimere, quam coordinatis eiusdem ABC di versas pro opportunitate virium temporumque significationes af fingere, construatur priori simile curvilineum abc tempora vires que secundum coordinatarum rationem prioribus minora (maiorave) exponens; dico et hoc nostris conditionibus satisfacere. Secen tur axes AC, ac similiter in D, d ut et in puctis P, p prioribus infinitè proximis. E rectâ indefinitâ EMG axi parallelâ abscin datur MG, quae sit ut summa omnium BADE in DP (initio crescendi Arearum BADE sumto statim infrà ordinatam BA) eruntque abscis sae MG vel AF ut spatia, quae mobile ab A versus H pergende descripsit, tum eum vi GF vel ED urgeri incipit; atque adeò curvilineum BHA ex huiusmodi constructione ortum repraesenta bit systema virium ad spatia percursa tanquam abscissas ordi natarum. Construatur et eodem pacto systema bha curvilineo bac conveniens, & quoniam semper Axes AC, ac in punctis D, P & d, p similiter secabantur, erit arearum BADE, bade ad invicem ratio data, ut & elementorum DP, dp ratio data est; adeoque & factorum BADE in DP, bade in dp & summarum ex ipsis, seu (ex constructio ne) rectarum AF, af ratio data erit; sed & ipsarum DE, de, seù aequalium GF, gf ad invicem ratio datur; ea igitur est natura curvilineorum BHA, bha, ut sectis utrumque proportionaliter in F, f eorum axibus AH, ah; ordinatae GF, gf in punctis sectionum datam ad invicem rationem servent; igitur erunt et areae AFGB, afgb in data ratione, ut & illarum radices quadratae, & harum idcirco radicum applicatarum ad elementa FN, fn spatiorum si militer crescentium AF, af ratio pariter dabitur, quae est ratio inter elementa crescentium temporum, idque perpetuè & ubicumque sumtis similiter motuum initiis; igitur & tempora integra sunt in ratione datâ, hoc est tempus descensus FH, ad tempus descen sus fh, in datâ ratione temporis desc. AH ad tempus desc. ah, vel permutandò descensus FH ad descensum AH, ut desc. fh ad desc. ah quo si ratio priorum desceneuum FH, AH eadem sit qua virium FG, AB (hoc est in curvilineo ABH vel ABC condotionibus Proble matis satisfaciat) erit & descensuum fh, ah eadem ratio, quae virium FG, AB, seù ex supra dictis, quae virium fg, ab, ideòque & systema abh vel abc problemati satisfaciet. Q. E. D. Quo quidem pacto quaecumque priori meae solutionis Articulo proponuntur accuratissimè demonstrata sunt; reliqua neque erunt, ut puto, obscura, & ex praedictis evidenti similitudinis ratione con firmabuntur. 

Vale Vir Clarissime, & optimum Polenum nostrum meo nomine salvere iube. Dabam Vicentiae a. d. Kal. Maji 1719
                

[Anm. d. Empf.: Empf. d. 17 ten Apr.]

